
 

 
 
 
 

                                                                                      7 Mei 2021 
Uit die kantoor 

Baie geluk aan die volgende graad 8 en 9-leerders wat bo 80% vir kwartaal 1 behaal het. 

Graad 8 

San-Mari Turner   92,4%  Johannes Esterhuyse  91,1% 

Alison Parsons   90,9%  Merise Parsons   88% 

Anli Engelbrecht   87,2%  Jane de Beer    86,9% 

Lize Aggenbag   85,2%  Qeysha Cloete   83,4% 

Marnel Visser   82,3%  Tamarha Beukes   82% 

Anja Coetzee    81,1% 

Graad 9 

Jan-Hendré Spamer   89,3%  Anmari Le Roux   89% 

Janke Mouton   88,8%  Lisa-Marie Lotter   85,9% 

Soné Rossouw   85,8%  Izette Mouton   83,4% 

Anmar Wiese    83,2%  Duncan Basson   81% 

Jada Nel    80,6% 

Ongelukkig word die graad 10 – 12 rapporte eers later die kwartaal uitgegee aangesien die 

Wes-Kaap Onderwysdepartement nog veranderinge maak aan die elektroniese puntelyste 

wat vir die rapporte gebruik word. 

Die oueraand, Maandag 10 Mei 2021, vanaf 17:30 tot 19:00, sal slegs vir graad 8 en 9-

leerders se ouers wees.  Ons nooi u uit om van hierdie geleentheid gebruik te maak om u 

kind se vordering met die onderwysers te kom bespreek.  Die onderwysers sal in hulle 

klaskamers beskikbaar wees.  U is welkom om u kind ook saam te bring.  Juf. Schultz gaan 

ongelukkig nie beskikbaar wees nie. 

Die graad 10 – 12 oueraand sal later die kwartaal plaasvind nadat u hulle rapporte ontvang 

het. 

Wiskunde ekstraklasse 

Wiskunde ekstraklasse begin weer Maandag, 10 Mei direk na skool tot 14:50.  

Gr 8 - Maandae, kamer 5 

Gr 9 - Woensdae, kamer 5 

Gr 10 - Dinsdae, kamer 1 

Gr 11 - Woensdae, kamer 1 

Gr 12 - Maandae, kamer 1 

Regulasies rakende Covid-19 

U sou in die laaste tyd in die media waargeneem het dat al meer kinders deur Covid geraak 

word en dat sommige skole regoor die land as gevolg van die toename in positiewe gevalle 

gesluit moes word. 

Hierdie toename onder die kinders hou regstreeks verband met hulle sosiale aktiwiteite na 

skool. Hoe langer die virus met ons is, hoe meer gerus raak ons en ongelukkig is dit veral die 

kinders wat na skool en oor naweke alle veiligheidsmaatreëls verontagsaam. U as ouer sal 

daadwerklik ŉ poging moet aanwend om die erns van die virus weer onder u kind se aandag 

te bring, veral wanneer hulle versoek om by maats te gaan kuier. 

Wat die skool betref, is ons verantwoordelik vir al die kinders en nie net u kind nie en 

daarom wil ons graag die volgende Covid maatreëls/regulasies weer onder u aandag bring: 

I. Indien u kind die oggend siek voel, moet hy/sy nie die oggend skool toe gestuur word 

nie. 

II. Enige leerder wat by die skool of koshuis olik begin voel of enige van die simptome 

het, sal in isolasie geplaas word en die ouer sal gekontak word om sodanige leerder 

te kom haal. 

III. Indien u kind afwesig is, moet u die skool kontak en die rede vir afwesigheid aanmeld. 

(Die kantore is reeds vanaf 07:00 soggens oop.) 

IV. Die riglyne bepaal dat wanneer ŉ kind weens siekte afwesig was, die kind vir 10 dae 

in isolasie moet bly voordat hy/sy terugkeer skool toe.  

V. Indien u kind afwesig is en u as ouer versuim om die skool van die rede vir die 

afwesigheid in te lig, sal daar aangeneem word dat die afwesigheid Covid-verwant is 

en sal u kind vir die 10 dae na die eerste dag van afwesigheid toegang tot die skool 

geweier word. 

VI. Enige kind wat afwesig was, mag slegs terugkeer skool toe voor die 10 dae verstreke 

is indien die leerder vir ŉ Covid toets gegaan het en die uitslag negatief is OF indien ŉ 

erkende mediese praktisyn die leerder gesond verklaar het.  



 

(Bewyse hiervan moet met die terugkeer by die skool ingedien word.) 

VII. Waar ŉ leerder in kontak was met ŉ persoon wat hom-/haarself vir Covid-19 laat 

toets het, moet die leerder in isolasie gaan tot die uitslae bekend is. 

VIII. Waar ŉ leerder in kontak was met ŉ persoon wat positief getoets is vir Covid-19, 

moet die leerder vir 10 dae in isolasie gaan. Die 10 dae word bereken vanaf die laaste 

kontak. 

IX. Huiswerk sal aan die leerders wat met ŉ geldige- of Covid-verwante rede afwesig is, 

voorsien word. 

Ons as personeel en skoolgemeenskap doen alles in ons vermoë om ten spyte van die 

virus almal se veiligheid by die skool te verseker en gehalte-onderrig te lewer.  

 

Dit gaan sover baie goed by die skool en ons wil dit so hou. Ons versoek dus elke ouer 

en leerder se samewerking ten opsigte van die regulasies. 

Hekke 

Die skool se hekke sal soggens steeds 7:00 oopmaak en om 7:20 toemaak. Alle leerders wat 

laat is, moet by die hoofhek inkom en dan by die adminkantoor rapporteer. 

 

 

 

 

 

 

 

 

 

 

 

Hoërskool Vredendal die tuiste van Trotse Dallers. 


